
GOUVÈNÈ CUOMO ANONSE APWOBASYON JESYON REJYONAL LAPÈCH PWASON  

 

Gouvènè Andrew M. Cuomo jodia te anonse ke manm yo nan Komisyon Atlantic States Marine Fisheries 

te vote 7-4 anfavè yon pwopozisyon pou mete New York nan yon rejyon avèk New Jersey ak 

Connecticut, egzije menm règleman yo pou lapèch pwason nan toulè twa eta yo.  

 

“Vòt jodia egzije ke pechè New York yo genyen menm estanda menm jan avèk lòt yo ki nan eta vwazen 

yo se yon gwo viktwa pou endistri lapèch nou an, espesyalman nan Long Island,” Gouvènè  Cuomo te 

deklare. “Pou plis pase yon deseni, pechè nan liy dlo sale New York yo te sibi règlemantasyon ki te pi 

estrik nan zòn bò lanmè pati lès la– règleman yo te enjis e yo te lakoz endistri lapèch lokal la te pèdi 

lajan. Antan ke Avoka Jeneral ak Gouvènè, Mwen te travay avèk endistri lapèch New York la pou asire ke 

kota pi jis ak ekitab, travay san relach nou an te pote fwi. Mwen bat bravo pou manm ASMFC yo paske 

yo te rederese sitiyasyon sa a. Apwobasyon sa a ap rive nan yon wout long nan ede devlope endistri 

rekreyasyon lapèch New York” 

 

Pandan ete a, Cuomo te voye yon lèt pou Depatman Komès Etazini pou mande ajans yo pou yo fè san 

pèditan yon re evalyasyon nan regleman ki gen pou wè ak kantite pwason flondè pechè kap fè komès ou 

byen kap peche pou plezi ka pran legalman. Gouvènè a te egalman avèti Gouvènman Federal la ke Eta 

New York te prepare pou depoze yon plent si yo pa t pran aksyon pou asire ke pechè nan liy New York 

yo te jwenn yon kontra ki jis.  

 

Klike isit la pou wè lèt Gouvènè a voye bay Depatman Komès Etazini an. 

 

Depi 2002, Eta North Carolina ak Massachusetts te jere pèchri lwazi yo nan itilize rekòlt espesifik eta, 

oswa “kota,” ki baze sou rekòlt ki estime de 1998, dènye ane tout eta yo te genyen menm règleman pou 

lapèch la. Toutfwa, lapèch la te chanje konsiderableman depi 1998. Nan ane sa, popilasyon pèch la te 

fenk ap rebati avèk yon kantite ti pwasaon ki te disponib pou rekòlt. Jodia, estòk sa ap rekonstwi avèk 

anpil ansyen gwo pwason ki disponib. De fason siyifikativ, pèch la gen tandans pou l pran direksyon nò 

ak lès amezi ke lap vyeyi ak grandi, sa ki lakoz yon ogmantasyon nan kantite pwason ki disponib pou 

Nouyòkè yo. Se konsa, distribisyon pwason an pa sanble avèk sa 1998 la. Anba jesyon rejyonal pechè 

New York yo ap genyen menm aksè nan rekonstriksyon estòk sa tankou sa lòt eta nan nò ak sid yo. 

